
Annotatsiya. Biogumus-organik qishloq xoʻjaligida tuproq unumdorligini 

oshirish va oʻsimliklarning sogʻligʻini yaxshilashda keng qoʻllaniladigan tabiiy oʻgʻit. 

Biogumus ishlab chiqarishning samarali usuli sifatida Coliforniya qizil yomgʻir 

chuvalchanglari (Eisenia fetida) yordamida organik chiqindilarni qayta ishlash 

texnologiyasi qishloq xoʻjaligida barqaror rivojlanishni ta’minlashda muhim rol 

oʻynaydi. Ushbu maqolada Coliforniya qizil yomgʻir chuvalchanglari yordamida 

biogumus ishlab chiqarish texnologiyasining ilmiy asoslari va amaliy yondashuvlari 

tahlil qilinadi. 

Kalit soʻzlar:  Californiya qizil yomgʻir chuvalchangi, oʻrganik chiqindi, 

xarorat, nisbiy namlik, biogumus, tuproq unumdorligi. 

Summary. Biocompost is a natural fertilizer widely used in organic agriculture 

to enhance soil fertility and improve plant health. The technology of processing 

organic waste using Californian red worms (Eisenia fetida) as an effective method for 

producing biocompost plays a crucial role in ensuring sustainable development in 

agriculture. This article analyzes the scientific principles and practical approaches of 

the technology for producing biocompost using Californian red worms.       

Key words: California red earthworm, organic waste, temperature, relative 

humidity, biohumus, soil fertility 

 

Kirish. Kaliforniya yomgʻir chuvalchangi yordamida organik chiqindilarni 

qayta ishlab tayyorlangan biogums qishloq xoʻjaligida tuproq unumdorligini sogʻlom 

rivojlanishi uchun keng qoʻllaniladigan tabiy oʻgʻit boʻlib, u oʻsimlik va hayvon 

qoldiqlari kabi organik chiqindilarni mikroorganizmlar  yordamida parchalaydi. 

Ushbu jarayon tuproqdagi ozuq modda va mikroorganizmlarning miqdorini oshiradi, 

tuproqning namligini me’yorda saqlash qobiliyatini yaxshilaydi va oʻsimliklarning 

normal rivojlanishini qoʻllab quvvatlaydi. 

Koliforniya qizil yomgʻir chuvalchangi yordamida qayta ishlanib, yaratilgan 

biogumis bilan boyitilgan tuproqlarda yetishtirilgan ozuqabop ekinlari bilan 

oziqlantirilgan qishloq xoʻjalik hayvonlarining genetik imkoniyati yaqqol namoyon 

boʻlib, mahsuldorlikni oshganligi  soha olimlarining ilmiy manbalarini tahlil 

natijasida aniqlandi. Jumladan, I.Xafizov, B.Qahramonov, S.Isamuxammedov., 

A.Xafizovning (2022) ma’lumotlariga koʻra, oziqlantirish omili qishloq xoʻjalik 

hayvonlarini mahsuldorligi oshirishda muhim ahamiyatga ega boʻlib, beda oʻsimligi, 

makkajoʻxori va oraliq ekinlardan tayyorlangan pichan, silos hamda senaj asosiy 

ozuqalardan hisoblanadi. I.Xafizov,U.Kuchchiyev, A.Xafizovlarning (2009) 

xulosasiga koʻra, toʻla qiymatli oziqlantirish imkoniyatlarini yaratish sigirlarning sut 

mahsuldorligini va pushtdorlik xususiyatlarini oshiradi.Soha olimlari A. Nurmatov, 

I.Xafizovlarning (2024) fikricha, qorabayir zot otlariga maqbul oziqlantirish 

sharoitini yaratish, ularni nasl va ishchanlik xususiyatlarini yaxshilaydi. I.Xafizov, 

A.Xafizovlarning (2024) fikriga koʻra, otlarni kelib chiqishini oʻrganish yilqichilikni 

barqaror rivojlantirishda muhim ilmiy-amaliy  ahamiyat kasb etadi.

 I.Xafizov,O.Kuchchiyev, A.Xafizovlarning (2024) ta’kidlashicha, otsimonlar 

avlodlari tashqi omillarning ta’siri natijasida tuyoqlarining tuzilishi oʻzgarib borgan, 

oyoq boʻgʻinlari mustahkamlanib, tez harakat qilishga moslashib 

borgan.A.Nurmatov, I.Xafizov, Sh.Jabborov, L.Tagayevalarning(2024) xulosasiga 

koʻra, qorabayir zotli toylarni onasidan ajratilgandan keyin jadal oʻsitirishda asosiy 

rasion tarkibiga biologik faol qoʻshimchalarni kiritish afzalligi isbotlangan. I.Xafizov, 

A.Xafizovlarning (2024) fikriga koʻra,otlarni erta bahordan kech kuzgacha yaylov 

sharoitida boqishni tashkil qilish ozuqalarni iqtisod qilish imkonini beradi. 

A.Nurmatov, I.Xafizov, AXafizov, D.Karibayevalarning (2024) fikriga koʻra, 

“otxona”-“yaylov” sharoitida saqlangan qorabayir va uni friz zoti bilan 

duragaylashgan toylarda oʻsish rivojlanishi jadal kechib, ozuqa tejaladi. 

I.Xafizovning (2023) fikriga koʻra, seleksiya-naslchilik ishlarini toʻgʻri tashkil qilish,  

yangi texnologiyadan foydalanish tarmoqni rivojlantirishda muhim ahamiyat kasb 

etadi. 

Muallif I.Xafizovning (2023) xulosasiga koʻra, qorabayir zot otlari murakkab 

chatishtirish va bir necha zotlar ishtirokida yaratilgan boʻlib, oʻziga xos genetik 

xilma-xillikka ega. A.Xafizovning (2023) ma’lumotiga koʻra, “otxona-yaylov” 

texnologiyasi sharoitida saqlangan toylarining qon va qon zardobi tarkibidagi barcha 

koʻrsatkichlar otxona sharoitida saqlangan tengqurlariga nisbatan eng yuqori boʻlib, 

ozuqalarni  iste’mol qilishi samarali boʻlgan.  

Tadqiqotning maqsadi. Coliforniya qizil yomgʻir chuvalchanglari yordamida 

organik chiqindilarni qayta ishlash jarayonida biogumus ishlab chiqarish  

texnologiyasining samaradorligini oshirish va barqaror rivojlantirishni ta’minlash.  

Biogumus ishlab chiqarishning samarali usuli sifatida Coliforniya qizil yomgʻir 

chuvalchanglari (Eisenia fetida) yordamida organik chiqindilarni qayta ishlash 

texnologiyasi e’tiborga molikdir. Bu chuvalchanglar organik chiqindilarni tez va 

samarali tarzda parchalaydi, natijada yuqori sifatli biogums hosil boʻladi. Ushbu 

texnologiya qishloq xoʻjaligida barqaror rivojlanishini ta’minlashda muhim rol 

oʻynaydi, chunki u chiqindilarni kamaytiradi, tuproq samaradorligini 6-7 yilgacha 

yoʻqotmaydi, tuproq sifatini yaxshilaydi, ozuqabop ekinlarni hosildorligini 10-15 

foizga oshiradi va ekologik barqarorlikni ta’minlaydi. 

Coliforniya qizil yomgʻir chuvalchanglari yordamida  biogumus ishlab chiqarish 

texnologiyasining ilmiy asoslari va amaliy yondashuvlarini tahlil qilish muhim 

boʻlib,  biogumus ishlab chiqarish jarayonida chuvalchanglarning roli, ularning 

organik chiqindilarni qayta ishlashdagi samaradorligi va bu  texnologiyaning tuproq 

unumdorligi va ekologik barqarorlikka qoʻshgan hissasi beqiyos 

hisoblanadi.Biogumus ishlab chiqarishning biologik, kimyoviy va ekologik asoslarini 

oʻrganish, shu jumladan chuvalchanglarning organik materiallarni parchalaydigan 

roli va ularning tuproq sifatini yaxshilashda muxim rol oʻynaydi. Biogums yuqori 

ozuqoviy qiymatga ega boʻlib, tuproq uchun zarur boʻlgan asosiy makro va mikro 

elementlar, oʻsimliklar uchun foydali mikroorganizmlar, garmonlar va fermentlar 

mavjud.  Biogums tuproqning strukturasini yaxshilaydi, tuproq tarkibidagi namlikni 

oshiradi va oʻsimliklar oʻsishi uchun qulay sharoit yaratadi. Biogumus  tuproqning 

fizik, kimyoviy va biologik xususiyatlarini yaxshilaydi, mikroorganizmlar faoliyatini 

va ozuqoviy elementlarni kuchaytiradi. Biogumus bilan boyitilgan tuproq suvni 

yaxshi ishlab turadi, bu esa qurgʻoqchilik xududlarda oʻsimliklarning  yaxshi 

oʻsishini ta’minlaydi. Biogumus tuproqni yumshatadi, bu esa ildizlarning chuqurroq 

kirib birishini ta’minlaydi. 

Coliforniya qizil yomgʻir chuvalchangining xususiyatlari. Coliforniya qizil 

yomgʻir chuvalchanglari tuproq unumdorligini oshirish va organik chiqindilarni qayta 

ishlashda samarali vosita hisoblanib, ular yuqori tezlikda koʻpayishi, ya’ni bitta 

chuvalchang qulay sharoitda 13-15 dona tuxum qoʻyadi va tuxumlar lichinkalarga 

aylanadi, bu esa biogums ishlab chiqarishni gadallashtiradi. 

Coliforniya qizil yomgʻir chuvalchanglari tez koʻpayadi, bu esa biogumus ishlab 

chiqarishni tezlashtiradi. Ular turli xil organik chiqindilarni, jumladan, oziq-ovqat 

qoldiqlari, sabzavot qoldiqlari, qogʻoz chiqindilarini v.a qishloq xoʻjalik 

hayvonlaridan chiqqan organik chiqindilarni qayta ishlab sifatli biogumsga 

aylantirish xususiyatlariga ega.Biogumus ishlab chiqarish uchun eng muhim qadam – 

organik chiqindilarni toʻgʻri tayyorlashdir. Qishloq xoʻjalik hayvonlaridan olingan 

organik chiqindilar kamida 5-6 oylik boʻlishi lozim va ular kamida 3-4 martaba suv 

yordamida yuvilgan boʻlishi kerak, aks holda bunday chiqindi qiziydi, chiqindi 

tarkibidagi chuvalchang yaxshi koʻpaymaydi, faoliyati susayadi. Agar chiqindining  

balandligi 25-30 sm.dan yuqori boʻlsa, zichlik ortishi natijasida kislorod miqdori 

kamayadi va  chuvalchanglarning xarakati pasayadi. Shuning uchun Coliforniya qizil 

yomgʻir chuvalchanglarini koʻpaytirish uchun qulay sharoitlar yaratish lozim. 

Optimal harorat 15-25°C va chiqindining nisbiy namligi 60-80% darajada boʻlishi 

lozim. 

Coliforniya qizil yomgʻir chuvalchangini normal tayorlangan organik 

chiqindilarni  2,5-3 oy davomida qayta ishlaydi va sifatli biogumsga aylantiradi. 

Innovatsion yondashuvlar. Biogumus ishlab chiqarish jarayonida 

avtomatlashtirilgan tizimlar va maqbul texnologiyalarini qoʻllash jarayonni 

optimallashtirish imkonini beradi. Ushbu texnologiyalar orqali harorat, namlik va 

boshqa parametrlarni nazorat qilish, jarayonni samaraliroq qilishga yordam beradi. 

Xulosalar. Coliforniya qizil yomgʻir chuvalchanglari yordamida biogumus 

ishlab chiqarish texnologiyasi qishloq xoʻjaligida ekologik toza va samarali 

yechimdir. Ushbu texnologiya qishloq xoʻjaligi chiqindilarini qayta ishlash va tuproq 

unumdorligini 10-15 foizga oshirishda katta imkoniyatlarga ega. 

Coliforniya qizil yomgʻir chuvalchanglari yordamida biogumus ishlab chiqarish 

texnologiyasining ilmiy va amaliy asoslarini yoritib berdi. Bu texnologiya qishloq 

xoʻjaligida tuproq unumdorligini oshirish va ekologik toza usullarni qoʻllashda katta 

ahamiyatga ega. 

